
REPUBLIKA E KOSOVES
REPUBLIKA KOSOVA — REPUBLIC OF KOSOVO
GJYKATA SUPREME E KOSOVES
VRHOVNI SUD KOSOVA - SUPREME COURT OF KOSOVO

C-1V.-15-0798
Paditésja:

Administrata Tatimore e Kosovés (ATK) me seli né Prishting.

Kundér
E paditura :

Agjencia Kosovare e Privatizimit me seli né Prishtiné, Rr. “Dritan Hoxha”, nr.55 , Prishtiné.
Pér: Palét

Dhoma e Posagme e Gjykatés Supreme té Kosovés pér ¢éshtjet né lidhje me Agjenciné Kosovare
té Privatizimit (Dhoma e Posacme), me gjykatésin e vetém, Agron Hoxhaj, me dt.30.10.2023,
nxjerr kété:

AKTGJYKIM

I. REFUZOHET si e pabazuar kérkesépadia e paditésit, Administrata Tatimore e Kosovés, dhe
Vendimi, GJI097-0004 i dt.29.04.2015 i Autoritetit té Likuidimit (AL) té Agjencisé Kosovare
té Privatizimit (AKP) me seli né Prishting, VERTETOHET, si i drejté dhe i bazuar né ligj.

I1. Secila palé i bart shpenzimet e veta.

Rrethanat Faktike dhe Procedurale:

Me 19 maj 2015, Administrata Tatimore e Kosovés (ATK) parashtroi ankesé né Dhomén e
Posacme té Gjykatés Supreme té Kosovés kundér vendimit té Autoritetit té Likuidimit (AL)
GJI097-0004 té dt.29.04.2015 e me té cilin Vendim, kérkesa e ankueses pér pagesén e borxhit
né shumén e pretenduar né térési prej 1,673.74 € né emér té€ Tatimit né burim pér periudhén
Néntor, dhjetor 2004 dhe Janar — Dhjetor 2006 ndaj Ndérmarrjes Shogérore, NTSh, “Tregtia”
me seli né Ferizaj (né likuidim), i &shté pranuar né shumén prej 760.05 € derisa njé pjesé ¢ saj
né shumén prej 913.70 €, i éshté refuzuar si e pa vlefshme. Ankuesja, nuk pajtohet me Vendimin
e AL-sé, duke theksuar se ¢éshtja e zbritjes se ndéshkimeve tashme éshté e rregulluar me
memorandumin e mirékuptimit te nénshkruar mes ATK dhe AKP, date 29.10.2013, andaj
ATK-ja, né kété rast kérkon ge pérveg tatimit bazé t’i paguhet edhe shuma e ploté e interesit e
pércaktuar sipas dispozitave té legjislacionit tatimor té aplikueshme pér periudhén né té cilén
béhet fjalé, pérkatésisht nga neni 22 i Ligjit nr.2004/48 pér Administratén Tatimore dhe

procedurat, nenit 15 té Ligjit 03/L-071 pér Ndryshim dhe Plotésim té Ligjit, nr.2004/48, si dhe
nenit 28 te Ligjit 03/L-222 te Administratén Tatimore dhe Procedurat. Andaj bazuar né dispozitat
ligjore té pérmendura, fakteve té paragitura i propozon gjykatés gé té pranoj ankesén e ATK-sé,
si té bazuar né térésiné e saj dhe te anuloj vendimin e kontestuar te AL-S&, gé pérveg borxhit
bazé té paguaj edhe interesin me obligimet tatimore t&€ subjektit NTSh, “Tregtia” me seli né
Ferizaj, pér shumén e interesit n€ vleré té pérgjithshme prej 1,268.06 €.

Pala paditése parashtresén e saj té drejtuar né DhPGJSK, e Kka titulluar si “ankesé’, mirépo
gjykata té njéjtén e konsideron si padi né bazé té nenit 35 par.1 té Ligjit pér Dhomén e Posagme,
e cila dispozité béné trajtimin ¢ barabarté té parashtresave me té cilat b&het “nisja e procedurave”
prané Dhomés sé Posacme, pavarésisht faktit se a quhen padi, kérkesa apo ankesa.

Padisé sé saj si prova ia ka bashkangjitur né kopje té tyre: Vendimin e AL-sé, GJI097-0004 té
dt.29.04.2015, shkresén e prioritetit té kérkesave, informatén e llogarisé bankare, kérkesén me
formularin e plotésuar e té parashtruar prané AKP-sé&, dhe shkresén e dt.08.05.2015 té borxhit
total pér NTSh, “Tregtia” dhe shkresén pérllogaritése té dt.18.05.2015.

Me dt.11.01.2023, e paditura, AKP-ja me seli né Prishting, ka parashtruara mbrojtje ndaj ankesés
sé paditésit té parashtruar kundér Vendimit t€ AL-s&, GJI097-0004 té dt.29.04.2015, se i
pérmbahet qgéndrimit se autoriteti i Likuidimit, ka kryer njé vlerésim té sakté té rrethanave
faktike dhe zbatim té sakté té dispozitave ligjore. Po ashtu AKP-ja, ka pohuar se neni 37.3 i
Shtojcés sé Ligjit, 04/L-034 parasheh gé: “té gjitha kérkesat ¢ béra ndaj ndérmarrjes mund té
pérfshijné interes mbi secilén shumé themelore gé éshté grumbulluar para datés sé vendimit té
Likuidimit, me kusht g€ Ky interes t€ mos tejkaloj 10 % té shumés themelore”, se AL-ja e pranon
si te vlefshme vetém shumén prej 69.10 €, andaj i ka propozuar gjykatés, qé ankesén e paditéses
t’a refuzoj si té pabazuar dhe té vértetoj (Ié né fugi) Vendimin e Autoritetit té Likuidimit né
pajtim me nenin 74.4 té Ligjit, nr.06/L — 086 e mé gjerésisht si né kété mbrojtje.

Me Urdhrin e késaj gjykate, C — IV. — 15 — 0798, i éshté dérguar mbrojtja e té paditurés, dhe se
paditésja, me dt. 25.01.2023, ka paraqgitur pérgjigjen ndaj mbrojtjes sé té pasiturés, e né té cilén,
ka theksuar se mbetet pran géndrimeve te parashtruara né ankesé, se géndrimi i té paditurés, se
kreditorét mund té kompensohen deri né 10 % té shumés themelore sipas nenit 37 par.1 pika 7
té Shtojcés sé Ligjit, Nr.04/L — 034 pér AKP-né, éshté absolutisht i pa pranueshém sepse kjo
dispozité e rregullon vetém c¢éshtjen e interesit (kamatés) deri né 10 % té shumés themelore e jo
edhe interesin e paraparé me legjislacionin tatimor té aplikueshém pér periudhat né té cilat béhet
fjalé e deri mé tani pérkatésisht nenin 5 té& Rregullores Nr.2000/20 mbi Administratén Tatimore
dhe Procedurat, nenin 12.1 té Udhézimit Administrativ, nr.204/48 pér Organizimin dhe
Procedurat e Administratés Tatimore, nenin 22 té Ligjit, nr.03/L — 2004/48 pér Administratén
Tatimore dhe Procedurat, nenin 15 té Ligjit, nr.03/L — 071 pér Ndryshimin dhe Plotésimin e
Ligjit, nr.2048/48 pér Administratén Tatimore dhe Procedurat dhe nenin 28 té Ligjit, nr.03/L —
222 pér Procedurat Tatimore dhe Procedurat dhe njéherit konsideron, se jané administruar
provat e mjaftueshme g€ gjykata, t’a aprovoj kérkesén e ATK-s€, dhe t’a anuloj vendimin
kontestues, GJI097-0004 té dt.29.04.2015 e mé gjerésisht si né kété Pérgjigje né mbrojtje.

Me dt.08.05.2023, e paditura, AKP-ja, ka paraqitur Kundérpérgjigjje né Pérgjigjen e dhéné nga
paditésja né Mbrojtjen (Pérgjigjjen né padi) e té paditurés e né té cilén né mes tjerash, ka theksuar
se paditésja e ka detyrimin dhe barrén e provés (neni 7 i Ligjit Mbi Procedurén Kontestimore
dhe neni 31 i Ligjit, Nr.06/L- 086 pér Dhomén e Posagme), ka cituar sérish nenin 37.3 i Shtojcés
sé Ligjit, Nr.04/L-034 pér AKP-né, gé ka té béjé me kamatén e duke i propozuar gjykatés, gé
ankesén e paditéses, t’a refuzoj si té pa bazuar dhe té vértetoj (1é né fugi) vendimin e Autoritetit
té Likuidimit.

Me dt.16.05.2023, paditésja, ka paragitur Pérgjigje né Kundérpérgjigjen e té paditurés, AKP-sé,
e duke konsideruar se e paditura, nuk ka paragitur ndonjé fakt apo prové té re nga ato qé jané
paragitur deri mé tani né kété proceduré si dhe duke i pérséritur géndrimet e saj té shprehura né
ankesé dhe njéherit konsideron se jané administruar mjaftueshém provat nga gjykata dhe t’a
aprovoj ankesén e paditéses, dhe t’a nulaoj pjesérisht Vendimin kontestues t¢ AKP-sé&, GJI097-
0004 té dt.30.04.2015.

Me dt.29.05.2023, e paditura, AKP-ja, ka paragitur parashtresé e né té cilén ka cituar sérish nenin
7 i Ligjit Mbi Procedurén Kontestimore dhe neni 31 i Ligjit, Nr.06/L- 086 pér Dhomén e
Posagme se paditésja e ka detyrimin dhe barrén e provés dhe i ka propozuar gjykatés gé té merr
pér bazé Vendimin e AL-sé e mé gjerésisht si né kété parashtresé.

Arsyetimi ligjor:

Né bazé té nenit 2 par.4 dhe nenit 77 par. 1 pika 1 té Ligjit, Nr.06/L - 086 pér Dhomén e Posagme
té Gjykatés Supreme té Kosovés pér Céshtjet gé Lidhen me Agjenciné Kosovare té Privatizimit
(né tekstin e métejmé DhPGJSK), gjykata zbaton dispozitat procedurale té kétij ligji .

Né bazé té nenit 76 par.3 té Ligjit pér Dhomén e Posacme, lidhur me nenin 399 té Ligjit té
Procedurés Kontestimore, gjykata vleréson se faktet dhe provat gé i pérmban ankesa nuk e
vértetojné até dhe gjykata merr aktgjykim, pa caktuar seancés dégjimore.

Po ashtu né nenin 76 paragrafi 3 i Ligjit Nr.06-L-086 pér Dhomén e Posacme té Gjykatés
Supreme té Kosovés (DhPGJSK), parashihet se: “Né interpretimin dhe zbatimin e kétij ligji,
kudo gé éshté e nevojshme pér té zgjidhur njé céshtje procedurale gé nuk trajtohet mjaftueshém
me kété ligj, Dhoma e Posa¢gme do té zbatojé mutatis mutandis dispozita pérkatése té Ligjit mbi
Procedurén Kontestimore” derisa sipas nenit 7 par. 1 i Ligjit pér Procedurén Kontestimore,
parashihet se : “Palét kané pér detyré té paragesin té gjitha faktet mbi té cilat i mbéshtesin
kérkesat e veta dhe té propozojné prova me té cilat konstatohen faktet e tilla™.

Pas shqyrtimit té té gjitha shkresave té 1éndés, si dhe pretendimeve té paléve né proceduré,
gjykata ka ardhur né pérfundim se kérkesépadia e paditésit refuzohet si e pabazuar.

Pranueshméria dhe afatshméria e kérkesés sé paditéses.

Gjykata, ka shgyrtuar provat té cilat i kané ofruar palét ndérgjyqgése dhe ka konstatuar se NTSH
“Tregtia” me seli né Ferizaj (né likuidim), ka hyré né proceduré té likuidimit me dt.26.12.2013,
ndérsa paditésja kérkesén tek AL-ja, e ka paraqitur me dt.23.01.2014 dhe se e AL-ja me
Vendimin, GJI097-0004 té dt.29.04.2015, nga kérkesa e ankueses - paditéses pér pagesén e
borxhit né shumén e pretenduar prej 1,673.74 €, né emér té€ Tatimit né burim pér NTSH “Tregtia”
me seli né Ferizaj (né likuidim), i éshté pranuar pjesa e saj né shumén prej 760.05 € kurse pjesa
tjetér né shumén prej 913.70 €, i éshté refuzuar si e pa vlefshme e mé gjerésisht si né kété
Vendim té AL-sé derisa paditésja, pas pranimit té kétij aktvendimi né procedurén e likuidimit,
pas dt.30.04.2015, ankesén kundér Vendimit té¢ AL-sé, GJI097-0004 té dt.29.04.2015, prané
DhGJSK-sg, e ka paragitur me dt.19.05.2015, pra brenda afatit ligjor prej 30 ditéve pas dités sé
pranimit té tij dhe se padisé/ankesés sé saj, ia ka bashkangjitur, edhe Vendimin e kontestuar —
kundérshtuar té AL-s&, GJI097-0004 té dt.29.04.2015.

Gjykata, pra me gjendjen e tillé té shkresave té 1éndés, ka konstatuar se padia/ankesa e paditéses,
I plotéson kriteret e afatshmérisé dhe pranueshmérisé nga dispozitat ligjore té nenit 36 lidhur me
nenin 33, 35 dhe nenit 74 par.4 té Ligjit Nr.06-L-086 pér Dhomén e Posagcme té Gjykatés
Supreme té Kosoveés dhe nenit 37 par.7 té Shtojcés sé Ligjit, Nr.04/L— 034 pér AKP-né.

Faktet jo kontestuese dhe kontestuese né mes paléve ndérgjyqgése.

Gjykata gjen se nuk éshté kontestuese se té paditurén, NTSH “Tregtia” me seli né Ferizaj (né
likuidim), e menaxhon AKP-ja me seli né Prishtiné dhe se kemi té b&jmé me Tatimin né burim
té papaguar por kontestuese, paragitet pjesa e shumés sé refuzuar si e pa vlefshme prej 913.70 €,
dhe shuma e kérkuar né emér té kamatés ligjore pér detyrimin né té holla né shumén e refuzuar
prej 913,70 € e nga shuma e kérkuar né shumén prej 1,673.74 € pér Tatimin bazé té pa paguar.

Gjykata ka konstatuar se né rastin konkret, kemi té béjmé me kérkesén e refuzuar lidhur me
diferencén e kamatés sé kérkuar dhe kamatés sé pranuar AL-ja né pérputhje me nenin 37 par.1
pika 7 té Shtojcés sé Ligjit, Nr.04/L — 034 pér AKP-né dhe se kemi té b&mé me kérkesat e pa
siguruara.

Né nenin 40 par.l pika 7 té Shtojcés sé Ligjit, Nr.04/L-034 pér Agjenciné Kosovare té
Privatizimit (AKP), gé flet pér prioritetet e kérkesave dhe interesave, aty, parashihet se ;> Né
procedurat e likuidimit té gjitha Kérkesat e kreditoréve do té pérmbushen né pajtim me
kategorité 1.1 — 1.8 mé poshté dhe sipas renditjes né vijim: ... kérkesat e pasiguruara, pérfshiré
Kérkesat pér paga gé nuk jané subjekt i trajtimit me prioritet mé té larté ..."".

Neni 37 par. 1 té Shtojcés sé Ligjit, Nr.04/L-034 pér Agjenciné Kosovare té Privatizimit (AKP)
qé flet pér Llogaritjen dhe kompensimi i kérkesave, parashihet se :’’Dispozitat e kétij neni kané
efekt superior mbi dispozitat e mundshme kontradiktore té kontratave, zgjidhjeve,
marréveshjeve, aktgjykimeve apo rregullimeve tjera té lidhura nga Ndérmarrja apo né emér té
saj ... Té gjitha Kérkesat e béra ndaj Ndérmarrjes mund té pérfshijné kamaté né ¢farédo shumé
themelore té grumbulluar deri para datés sé Vendimit t& Likuidimit, me kushte gé kjo kamaté té
mos tejkalojé 10% (dhjeté pér qind) té shumés themelore’’.

Ndérsa né nenin 29 té Ligjit pér Administratén Tatimore (ATK), i cili flet pér rendin e pagesave
, aty parashihet se : ’ Shuma e ndonjé tatimi e paguar né pérputhje me kété ligj do té shpérndahet
sipas rendit vijues: shpenzimet e mbledhjes; 1.2. shuma e ¢do obligimi tatimor; 1.3. sanksionet
dhe pagesat ndéshkuese; dhe interesi’’. Andaj gjykata konstaton se mbi bazén e fakteve té
paragitura té paditéses para AL-sé dhe tani para gjykatés, nuk i merr si té besueshme pér
aprovimin e kérkesés edhe pér pjesén e kérkuar né shumén prej 913.70 € gjegjésisht ankesés sé
palés, né shqyrtimin e métejmé té fakteve vendimtare lidhur me provat e prezantuara ka gjetur
se me Vendimin, GJI097-0004 e dt.29.04.2015, AL-ja, drejté ka vepruar pasi qé kérkesa e palés
duhet t& mbéshtet né fakte dhe prova gé vértetojné njé pretendim té tillé té parashtrueses dhe se
baza e kérkesés dhe shuma e kérkuar né emér té kamatés ligjore né shumén e larté cekur pér
tatimin e pa paguar né kété proceduré duhet té mbéshtetet plotésisht me provat pérkatése té
besueshme. Pra, né kété kuptim, paditésja/ankuesja, ka déshtuar qé té parashtrojé prova né
mbéshtetje té kérkesés sé saj, dhe se gjykata gjen se né mungesé té déshmive, pretendimet e
paditéses/ankueses lidhur me té drejtén e saj né kompensim e shumén né vleré prej 913.70 € e té
refuzuar si té pa vlefshme me Vendimin né fjalé t& AL-sé&, nuk ka bazé ligjore si dhe se nuk éshté
e mbéshtetur me provat e nevojshme materiale, prandaj si e tillé, e béné té pabazuar.

Vlerésimet pérfundimtare té ¢céshtjes nga ana e gjykatés
Gjykata vleréson se, éshté i bazuar géndrimi i té paditurés i shprehur né Vendimin e AL-sé, kur
njé pjese té kérkesés sé paditéses né emér té tatimit né burim té pa paguar, e ka pranuar derisa

pjesén tjetér té kérkesés sé paditéses, e ka refuzuar si té pa vlefshme e duke u bazuar né nenin
29 té Ligjit pér Administratén Tatimore (ATK) dhe i cili pércakton renditjen e pagesave gjegjése

si dhe né nenin 37 té Shtojcés sé Ligjit, Nr.04/034 pér AKP-né sepse né rastin konkret, dispozitat
e kétij neni té Ligjit, Nr.04/L — 034 pér AKP-né, kané efekt superior mbi dispozitat e larté cekura
pér Administratén Tatimore dhe se géndrimi i AL-sé né kérkesén e parashtruar duke vlerésuar si
té pavlefshme kérkesén e saj , duhet bazohet né obligimet e paléve né proceduré se né rastin kur
pala pohon té ekzistojé njé fakt, ajo palé éshté e obliguar té paragesé prova, fizike dhe/ose
déshmuese, pér mbéshtetjen e atij pohimi, dhe pala gqé pretendon njé fakt apo ngjarje ka barrén
e déshmisé pér té déshmuar vértetésiné e pretendimit té tillé, duke paraqitur parashtresat apo
duke paragitur provat materiale (té dokumentuara, fizike dhe/ose déshmuese) dhe se neni 42.3 i
Ligjit nr. 06/L — 086, né ményré shprehimore, citon se “... Nése pala e tillé déshton gé té
paragesé apo dorézojé provat e tilla, atéheré vlerésohet se pala nuk ka ofruar barrén e déshmisé
lidhur me pretendimin e tillé”, pér té cilin pretendim, pala paditése, nuk ka paragitur ndonjé
prové tjetér para késaj gjykate vendimmarrése.

Gjykata ka shqyrtuar edhe pretendimet tjera té paléve ndérgjyqése, por té njéjtat ishin pa efekt
né vendosjes ndryshe té késaj céshtje juridike, dhe nuk e konsideron té nevojshme té jap
arsyetime tjera ligjore.

Prandaj nga ajo gé u tha mé larté, u vendos si né dispozitiv té kétij aktgjykimi e né bazé té nenit
4 par.9, nenit 9, nenit 54 par.1 dhe nenit 74 par.4 té Ligjit nr. 06/L - 086 t&€ Dhomés sé Posacme
té Gjykatés Supreme té Kosovés (DHPGJSK).

Shpenzimet Gjyqgésore

Né bazé té nenin 62 par. 5 té Ligjit nr. 06/L-086 t¢€ Dhomés sé Posagcme té Gjykatés Supreme té
Kosovés, gjykata ka vendosur gé secila palé i bart shpenzimet e veta procedurale né kété ¢céshtje
juridike kontestimore.

DHOMA E POSACME E GJYKATES SUPREME TE KOSOVES
2022:236994, 30.10.2023

Gjykatési
Agron Hoxhaj

KESHILLE JURIDIKE :

Kundér kétij aktgjykimi mund té parashtrohet ankesé me shkrim né Kolegjin e Apelit t&¢ Dhomés
sé Posagme dhe até brenda 15 (pesé mbédhjeté) ditéve pas dités sé pranimit té kétij aktgjykimi.
Ankesa duhet té dorézohet né bazé té nenit 9 par.6 té Ligjit pér Dhomén e Posagme té Gjykatés
Supreme té Kosovés (DhPGJSK).

